
ᐱᕙᓪᓕᐊᔪᑦ ᓴᖅᑭᑎᑕᐅᔪᑦ 
 

 
ᓄᓇᕐᔪᐊᓕᒫᒥ ᓂᐅᕐᕈᑎᖃᖅᐸᖕᓂᕐᒧᑦ ᐱᓕᕆᐊᖑᕙᓪᓕᐊᕙᒃᑐᖅ: 

ᐱᓕᕆᐊᖑᔭᕆᐊᖃᒻᒪᕆᒃᑐᖅ ᑲᓇᑕᒥᐅᓂᑦ ᑭᐅᔾᔪᑎᒋᓗᒍ ᓇᑦᑎᕐᓂᒃ 
ᐊᑐᖁᔨᙱᓐᓂᕆᔭᐅᓕᖅᑐᒥᑦ 

 
ᐃᖃᓗᐃᑦ, ᓄᓇᕗᑦ (ᔪᓚᐃ 28, 2009) ᓄᓇᕗᑦ ᒐᕙᒪᒃᑯᖏᑦ ᐅᓪᓗᒥ ᐃᑲᔪᖅᑐᐃᖅᑲᐅᕗᑦ ᑲᓇᑕᒥᐅᑦ 
ᐊᐱᕆᒃᑲᓐᓂᕈᑎᒋᔭᖓᓂᒃ ᔫᕉᑉ-ᒥᐅᓄᑦ ᑲᑐᔾᔨᖃᑎᒌᖑᔪᓂᒃ ᐃᓱᒪᒃᓴᖅᓯᐅᕈᑎᖃᒃᑲᓐᓂᖁᓪᓗᒋᑦ ᓇᒡᒐᔾᔭᒥ 
ᐋᖅᑭᒃᓯᒪᓕᖅᑎᑕᐅᓚᐅᖅᑐᒧᑦ ᐊᑐᖃᑦᑕᖁᔨᔪᓐᓃᕐᓂᕆᔭᐅᔪᒧᑦ ᓇᑦᑎᕐᒥᑦ ᓴᓇᔭᐅᕙᓪᓕᐊᔪᓐᓇᖅᐸᒃᑐᓂᒃ, 
ᐃᑲᔪᖅᑐᐃᓪᓗᑎᒡᓗ ᒐᕙᒪᑐᖃᒃᑯᑦ ᐱᓕᕆᐊᕆᔪᒪᔭᖏᓐᓂᒃ ᓴᐳᔾᔨᔪᒪᓪᓗᑎᒃ ᑲᓇᑕᒥᐅᓄᑦ 
ᓇᑦᑎᕋᓱᖕᓂᕆᔭᐅᕙᒃᑐᓂᒃ ᐅᑯᐊ ᓄᓇᕐᔪᐊᓕᒫᒥ ᓂᐅᕐᕈᑎᖃᖅᐸᖕᓂᕐᒧᑦ ᑲᑐᔾᔨᖃᑎᒌᑦ [WTO-
ᖑᓂᕋᖅᑕᐅᕙᒃᑭᓪᓗᑎᒃ] ᐊᖏᖃᑎᒌᒍᑎᒋᓯᒪᔭᖏᑎᒍᑦ. 
 

“ᐊᐃᑦᑖᖑᒐᓗᐊᕆᐊᖃᓕᕐᒥᒐᑦᑖᓯᑦ ᐊᓂᒍᖅᑎᑕᐅᓚᐅᕐᓂᖓᓄᑦ ᑲᑎᒪᔨᐅᖃᑎᒌᓂᑦ ᒥᓂᔅᑕᐅᖃᑎᒌᒃᖢᑎᒃ 
ᔫᕈᒻᒥ ᑲᑐᔾᔨᖃᑎᒌᑦ ᐊᑐᖁᔨᙱᓐᓂᕆᓕᖅᑕᖓᓂᒃ ᓇᑦᑎᕐᒥᑦ ᓴᓇᔭᐅᓯᒪᕙᒃᑐᓂᒃ,” ᑕᐃᒪᓐᓇ 
ᐊᕙᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᑖᓂᐅᓪ ᓯᐅᑦᓴᒃ ᐅᖃᓚᐅᖅᑐᖅ   
 

ᓄᓇᕗᑦ ᒐᕙᒪᖓᑦ ᐱᓕᕆᖃᑎᖃᖃᑦᑕᐃᓐᓇᖅᐳᖅ ᒐᕙᒪᑐᖃᒃᑯᑦ ᐱᓕᕆᕝᕕᒋᑎᑉᐸᒃᑕᖓᓄᑦ 
ᐃᖃᓗᓕᕆᓂᕐᒥ ᐃᒪᓕᕆᕙᖕᓂᕐᒥᒡᓗ, ᐅᑯᓂᖓᓗ, ᐱᓕᕆᕝᕕᒋᔭᐅᕙᒃᑐᒥᒃ ᑲᓇᑕᒥᐅᑕᐅᙱᑦᑐᓕᕆᓂᕐᒧᑦ 
ᓄᓇᕐᔪᐊᓕᒫᒥᓗ ᓂᐅᕐᕈᑎᖃᖅᐸᖕᓂᕐᒧᑦ, ᒪᐃ 5-ᖑᐊᓪᓚᓚᐅᖅᑎᓪᓗᒍ ᓂᕈᐊᖅᑐᖄᓪᓚᓚᐅᖅᑎᓪᓗᒍ ᔫᕈᑉ-
ᒥᐅᑦ ᒪᓕᒐᓕᐅᖅᑎᒋᔭᖏᓐᓂᒃ, ᐱᓕᕆᖃᑕᐅᖁᓪᓗᒋᑦ ᔫᕈᑉᒥᐅᑦ ᐱᓕᕆᔨᒋᕙᒃᑕᖏᑦ ᑭᑭᑦᑎᖁᓪᓗᒋᑦ 
ᑲᓇᑕᒥᐅᑦ ᐊᖑᕙᒃᑕᖏᓐᓂᒃ ᓇᑦᑎᕐᓂᒃ ᑕᒪᑐᒪᙵᑦ ᐊᑐᖃᑦᑕᖁᔨᙱᓐᓂᕆᔭᐅᔪᒪᔪᒥᑦ ᐃᓄᐃᓪᓗ 
ᓄᓇᓕᖏᑦ ᑭᑭᑕᐅᑐᐃᓐᓇᕆᐊᖃᕐᓂᖏᓐᓄᑦ ᑕᒪᑐᒧᖓ. 
 

“ᔫᕈᑉᓂᐅᑦ ᐅᖃᐅᑎᖃᑦᑕᖅᓯᒪᔭᕗᑦ ᓄᓇᖃᖅᑳᖅᑐᑦ ᑭᑭᑕᐅᓂᕆᖃᖅᑕᖅᓯᒪᓂᖏᑦ ᑭᖑᓂᑦᑎᓐᓂ 
ᑲᔪᓯᓂᖃᑦᑎᐊᖃᑦᑕᖅᓯᒪᙱᓐᓂᕋᖅᖢᑎᒍ ᐅᓪᓗᒥᓗ ᐅᒃᐱᕈᓱᓕᕈᑎᒃᓴᒥᒃ ᐱᔾᔪᑕᐅᓇᔭᖅᑐᒥᒃ 
ᑕᑯᙱᑦᑎᐊᖅᖢᑕ,” ᑕᐃᒪᓐᓇᒃᑲᓐᓂᖅ ᒥᓂᔅᑕ ᐅᖃᓚᐅᖅᑐᖅ. “ᑕᐅᕙᒃᑯᐊ ᔫᕈᑉᒥ ᑲᑐᔾᔨᖃᑎᒌᑦ 
ᓈᓚᐃᓐᓇᖃᑦᑕᕈᒪᕗᑦ ᓂᕐᔪᑎᓄᑦ ᓯᕐᓈᖅᑎᓂᒃ ᓱᖁᑎᒃᓴᙱᑦᑎᐊᖃᑦᑕᖅᓯᒪᓪᓗᑎᒡᓗ ᐃᓄᐃᑦ 
ᐅᖃᐅᓯᕆᔭᕋᓗᐊᖏᓐᓂᒃ. ᐊᑐᓕᖃᑦᑕᖅᓯᒪᕗᑦ ᑕᒪᑐᒥᖓ ᒪᓕᒐᓕᐊᖑᔪᒥᒃ ᑕᒪᓐᓇᓗ ᐱᐅᙱᑦᑐᒃᑯᑦ 
ᐊᒃᑐᖅᓯᓕᖅᐸᒃᖢᓂ ᓄᓇᓕᑦᑎᓐᓂᒃ ᐅᕙᑦᑎᓐᓂᒃ ᐅᖃᖃᑎᖃᖃᑦᑕᕐᓯᒪᙱᒃᑲᓗᐊᖅᖢᑎᒃ. ᑕᒪᓐᓇ 
ᐊᐃᑦᑖᕈᓱᖕᓇᖅᐳᖅ–ᓂᐅᕐᕈᑎᖃᖃᑦᑕᕐᓂᐊᕐᓗᓂ ᐃᓱᒪᒋᔭᒃᓴᐅᑎᓪᓗᒍ, ᑕᒪᓐᓇ WTO-ᑯᑦ 
ᐱᓕᕆᕙᓪᓕᐊᓂᕆᔭᖓᑦ ᐊᑐᖅᑕᐅᔭᕆᐊᖃᕐᓂᐊᓪᓚᑦᑖᓕᕐᓂᖓᓂᒃ.” 
 

ᐃᓱᒫᓘᑎᑕᖃᐃᓐᓇᖅᐳᖅ ᖃᓄᖅ ᐊᒃᑐᖅᓯᓂᕆᓇᔭᖅᑕᖓ ᐊᑐᖁᔨᙱᓐᓂᕆᔭᐅᓕᖅᑑᑉ ᑲᓇᑕᒥᐅᑕᐃ 
ᓇᑦᑎᕋᓱᒃᖢᑎᒃ ᐱᕙᓪᓕᐊᕙᒃᑕᖏᓐᓂᒃ, ᐊᒃᑐᖅᓯᓂᖓᓄᑦ ᑭᒃᑯᑐᐃᓐᓇᓂᒃ ᐱᓗᐊᙳᐊᖅᖢᓂᓗ ᐃᓄᖕᓂᒃ 
ᐊᖑᓇᓱᒃᐸᒃᑐᓂᒃ ᓂᐅᕐᕈᑎᖃᕆᐊᖃᖅᐸᖕᓂᖏᓐᓄᑦ ᓇᑦᑎᓚᐅᖅᑕᖏᑕ ᕿᓯᖏᓐᓂᒃ 
ᑮᓇᐅᔭᖅᑖᕈᑎᒋᓇᓱᒃᖢᒋᑦ. 
 

ᓯᕗᓕᖅᑎ ᐄᕙ ᐋᕆᐊᒃ ᑲᑎᒪᖃᑎᖃᓚᐅᖅᑐᖅ ᔫᕈᑉᒥᐅᑦ ᑲᑐᔾᔨᖃᑎᒌᖏᑕ ᑭᒡᒐᖅᑐᖅᑎᖏᓐᓂᒃ ᑲᓇᑕᒥ 
ᑕᒪᑐᒪᓂ ᐊᐅᔭᒥ ᐅᖃᒃᑲᓐᓂᕆᓪᓗᓂᓗ ᐅᖃᖃᑎᖃᖅᑐᖃᕆᐊᖃᕐᓂᖓᓂᒃ ᔫᕈᑉᒥᐅᓂᒃ, 
ᐃᓕᖅᑯᓯᑐᖃᖅᑎᒍᑦ ᐱᒻᒪᕆᐊᓘᒋᔭᐅᓂᖏᓐᓂᒃ ᑕᒪᒃᑯᐊ ᓇᑦᑏᑦ ᐱᔭᐅᕙᖕᓂᕆᔭᖏᑦ. ᓯᕗᓕᖅᑎ ᐋᕆᐊᒃ 
ᐅᖃᐅᓯᖃᓚᐅᕐᒥᔪᖅ ᓂᕆᐅᒋᔭᖃᕐᓂᕐᒥᓂᒃ ᐃᒪᓐᓇ “ᑕᒪᐃᓐᓄᑦ ᓇᑦᑎᕐᓄᑦ ᐃᓱᒪᒋᔭᒃᓴᒧᑦ ᐊᕐᕌᓂᐅᓵᖅᑐᕐᓗ 
ᔫᕈᑉᒥᐅᑦ ᑲᑐᔾᔨᖃᑎᒌᖏᑕ ᐅᑭᐅᖅᑕᖅᑐᒧᑦ ᐊᑐᐊᒐᕆᓂᐊᖅᑕᒥᓄᑦ ᐅᖃᐅᓯᕆᔭᒥᓂ—

ᐱᕕᒃᓴᖅᑕᖃᕐᓂᖓᓂᒃ ᔫᕈᑉᒥᐅᑦ ᐃᑲᔪᖅᑕᐅᔪᓐᓇᕐᓂᖏᓐᓂᒃ ᑐᑭᓯᑎᑕᐅᓗᑎᒃ 
ᖃᓄᐃᓕᖓᓪᓚᑦᑖᕐᓂᖏᓐᓂᒃ ᐃᓄᐃᑦ ᓄᓇᓕᖏᓐᓂᒃ ᐃᒻᒪᖄᓗ ᐱᔮᕆᙱᒃᑲᓗᐊᖅᖢᑎᒃ 
ᐊᒃᑐᖅᓯᓯᒪᓕᕐᓂᕐᒥᓂᒃ ᐊᑐᐊᒐᒥᒍᑦ ᒪᓕᒐᖅᑖᕆᔭᒥᒍᓪᓗ, ᐊᒃᑐᖅᓯᕙᒃᖢᑎᒃ ᐃᓄᖕᓂᒃ, ᓄᓇᕘᒥᒃ, 
ᑲᓇᑕᐅᓪᓗ ᐅᑭᐅᖅᑕᖅᑐᖓᓂᒃ.” 
 

### 
ᑐᓴᖅᑕᖃᒃᑲᓐᓂᕈᒪᒍᕕᑦ, ᐅᓇ ᖃᐅᔨᒋᐊᕐᕕᒋᓗᒍ: 
ᑐᕇᓴ ᕼᐃᐅᔅ 
ᒥᓂᔅᑕᐅᑉ ᑎᑎᕋᕐᕕᖓ 
ᐊᕙᑎᓕᕆᔨᒃᑯᑦ 
ᓄᓇᕗᑦ ᒐᕙᒪᖓᑦ 
867 975-5001 

 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ 
ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : 
www.gov.nu.ca. 

